Հավելված N 11
Հաշվետվություն

ՓՄՁ պետական աջակցության 2012 թվականի ծրագրի իրականացման ընթացքի վերաբերյալ

Ճշտված պլան – 150000.0 հազար դրամ, ֆինանսավորում – 150000.0 հազար դրամ, դրամարկղային ծախս` 150000.0 հազար դրամ, 2011 թվականի դրամարկղային ծախս – 150000.0 հազար դրամ: 
ՓՄՁ սուբյեկտներին աջակցության 2012 թվականի ծրագրի իրականացման համար բացի ՀՀ 2012 թվականի պետական բյուջեից հատկացված գումարից միջազգային և օտարերկրյա դոնոր կազմակերպությունների և տեղական ինքնակառավարման մարմինների հետ համագործակցության շրջանակներում ներգրավվել է լրացուցիչ ֆինանսական միջոցներ:

2012 թվականի ընթացքում ՓՄՁ սուբյեկտներին աջակցության 2012 թվականի ծրագրի շրջանակներում Հայաստանի ՓՄՁ ԶԱԿ-ի կողմից ՓՄՁ սուբյեկտներին ֆինանսական և տեխնիկական աջակցության ուղղություններով բավարարվել է 8463 աջակցության հայտ. ընդ որում` աջակցություն ստացած ՓՄՁ սուբյեկտների 6.8%-ը գործում են Երևան քաղաքում, իսկ 93.2%-ը` ՀՀ մարզերում, առավելապես հեռավոր և սահմանամերձ գյուղական և քաղաքային համայքներում: Հայաստանի ՓՄՁ ԶԱԿ-ի կողմից բավարարված աջակցության հայտերի մարզային բաշխվածքը  հետևյալն է. ՀՀ Արագածոտնի մարզում` 692, ՀՀ Արարատի մարզում` 409, ՀՀ Արմավիրի մարզում` 139, ՀՀ Գեղարքունիքի մարզում` 770, ՀՀ Լոռու մարզում` 998, ՀՀ Կոտայքի մարզում` 1378, ՀՀ Շիրակի մարզում` 917, ՀՀ Սյունիքի մարզում` 581, ՀՀ Վայոց Ձորի մարզում` 879, ՀՀ Տավուշի մարզում` 1125, Երևան քաղաքում` 575 :
Հարկ է նշել, որ 2012 թվականի ընթացքում ՓՄՁ սուբյեկտներին աջակցության 2012 թվականի ծրագրի շրջանակներում բոլոր աշխատանքները (միջոցառումները) Հայաստանի ՓՄՁ ԶԱԿ-ի կողմից իրականացվել են առանց ՀՀ 2012 թվականի պետական բյուջեից համապատասխան ֆինանսական միջոցների հատկացման.  

- սույն ծրագրով նախատեսված տեխնիկական բնույթի միջոցառումներն իրականացվել են Հայաստանի ՓՄՁ ԶԱԿ-ի եկամուտների, ազատ դրամական միջոցների, խնայողությունների, ինչպես նաև միջազգային ու օտարերկրյա դոնոր կազմակերպությունների միջոցների հաշվին; 

- հիշյալ ծրագրով նախատեսված ֆինանսական բնույթի միջոցառումները (ՓՄՁ սուբյեկտներին ֆինանսական և ներդրումային աջակցության ծրագրերը) վարկային երաշխավորությունների տրամադրման մասով իրականացվել են ձևավորված դրամագլխի ամորտիզացումների հաշվին, իսկ կապիտալի ֆինանսավորումը և ուղղակի վարկավորումը` «ՓՄՁ ներդրումներ» ՈՒՎԿ ՓԲԸ-ի գործունեության շրջանակներում:

Ստորև ներկայացվում է Հայաստանի ՓՄՁ ԶԱԿ-ի կողմից ՓՄՁ սուբյեկտներին աջակցության 2012 թվականի ծրագրի իրականացման արդյունքները (կատարված նշանակալի աշխատանքները) ըստ ծրագրային ուղղությունների (միջոցառումների):  

«ՓՄՁ սուբյեկտներին աջակցության համապատասխան ենթակառուցվածքների պահպանում և ամրապնդում» ծրագրային ուղղության շրջանակներում 2012 թվականի ընթացքում աշխատանքներ են իրականացվել Հայաստանի ՓՄՁ ԶԱԿ-ի կենտրոնական գրասենյակի և մարզային մասնաճյուղերի նյութատեխնիկական ապահովվածության մակարդակի բարձրացման, մարզային մասնաճյուղերի աշխատակիցների մասնագիտական հմտությունների զարգացման, ինչպես նաև աջակցության ծրագրերում գործընկեր կազմակերպությունների ներգրավման ուղղությամբ:

2012 թվականի ընթացքում Հայաստանի ՓՄՁ ԶԱԿ-ի գործունեության շրջանակներում ձևավորվել են ՓՄՁ սուբյեկտներին աջակցության 2 նոր ծրագրային ուղղություններ` «արդյունաբերական համակարգերի կառուցում» և «տեղական տնտեսական զարգացման ծրագրերի իրականացում»: Նշված ծրագրային ուղղությունների ձևավորումը նախատեսվել է ՓՄՁ սուբյեկտներին աջակցության 2012 թվականի ծրագրում, Հայաստանի ՓՄՁ ԶԱԿ-ի 2012 թվականի գործունեության ծրագրում,  ինչպես նաև պայմանավորվել է Հայաստանի ՓՄՁ ԶԱԿ-ի և միջազգային կառույցների միջև համագործակցության շրջանակներում նախատեսված աջակցության մի շարք նոր ծրագրերի միասնական համակարգման և իրականացման անհրաժեշտությամբ:   

2012 թվականի ընթացքում իրականացվել են կազմակերպչական աշխատանքներ ՀՀ տնտեսական զարգացման բնագավառում կանանց ձեռնարկատիրական նախաձեռնողականության խրախուսման, տնտեսության տարբեր ճյուղերում կին գործարարների նվաճումներն ըստ արժանավույն գնահատման, հանրահռչակման և սատարման նպատակով ՀՀ վարչապետի կողմից հայտարարված «Լավագույն կին գործատու», «Լավագույն կին նախաձեռնող», «Մարզի կին բարեգործ», «Կին արտադրողի լավագույն ապրանքանիշ» անավանակարգերով «Լավագույն կին գործարար» մրցանակաբաշխության նպատակով:
2012 թվականի ընթացքում աշխատանքներ են իրականացվել նաև Հայաստանի ՓՄՁ ԶԱԿ-ի ներքին կարողությունների զարգացման ուղղությամբ. պարբերաբար կազմակերպվել են Հայաստանի ՓՄՁ ԶԱԿ-ի աշխատակազմի վերապատրաստման ներքին դասընթացներ: Առաջին անգամ Հայաստանի ՓՄՁ ԶԱԿ-ում մշակվել և ներդրվել է աշխատակիցների ատեստավորման համակարգը: Բացի այդ, Հայաստանի ՓՄՁ ԶԱԿ-ի աշխատակիցները մասնակցել են Ճապոնիայում, Իտալիայում, Բելգիայում, Բուլղարիայում, Թուրքիայում, Չինաստանում, Ռումինիայում, Գերմանիայում, Վրաստանում, Հունաստանում և Լեհաստանում կազմակերպված մի շարք դասընթացների, համաժողովների և հանդիպումների:

 Ընդհանուր առմամբ Հայաստանի ՓՄՁ ԶԱԿ-ի կողմից հիմնականում ապահովվել են ՓՄՁ սուբյեկտներին աջակցության 2012 թվականի ծրագրի իրականացման շրջանակներում «ՓՄՁ սուբյեկտներին աջակցության համապատասխան ենթակառուցվածքների պահպանում և ամրապնդում» ծրագրային ուղղության (միջոցառման) համար նախատեսված արդյունքային ցուցանիշները: 

«Սկսնակ գործարարների ձեռներեցությանն աջակցություն» ծրագրային ուղղության շրջանակներում 2012 թվականի ընթացքում ՀՀ մարզերում իրականացվել են «Սկսնակ գործարարների ձեռներեցությանն աջակցության» 15 ծրագիր (այդ թվում 10 ծրագիր ՄԱԶԾ/Հայաստանի ՓՄԶ ԶԱԿ համատեղ ծրագրի շրջանակներում) և 2 ծրագիր Երևան քաղաքում: Դրանց մասնակցելու համար դիմել են 593 սկսնակ գործարարներ, որոնցից վերոհիշյալ ծրագրին մասնակցելու համար ընտրվել են 209 սկսնակ գործարարներ և նրանց տրամադրվել է համապատասխան աջակցություն: Ընդ որում 63 սկսնակ գործարար արդեն իսկ ստացել են պետական գրանցում և սկսել սեփական գործը, 17 սկսնակ գործարար գտնվում են պետական գրանցման փուլում, իսկ 130 սկսնակ գործարար գտնվում են գործարար գաղափարի զարգացման փուլում: 

 2012 թվականի հուլիսից Հայաստանի ՓՄՁ ԶԱԿ-ը ՄԱԿ-ի Փախստականների հարցերով գերագույն հանձնակատարի հայաստանյան գրասենյակի հովանավորությամբ իրականացնում է «Սկսնակ գործարարների աջակցման» ծրագիր փախստականներ համար: Սույն ծրագրի շրջանակներում որպես շահառուներ ընդգրկված են Իրաքից, Իրանից և Ադրբեջանից բռնագաղթած փախստականներ: Հաշվետու ժամանակահատվածում իրականացվել է 3 ծրագիր, որոնց  մասնակցել են 32 սկսնակ գործարարներ: 



Դրա հետ մեկտեղ սկսնակ գործարարներին տրամադրվել է նաև ֆինանսական աջակցություն. առավել իրատեսական գործարար ծրագրեր ներկայացրած 120 սկսնակ գործարարի տրամադրված վարկի ընդհանուր գումարը կազմել է 262.6 մլն դրամ, Հայաստանի ՓՄՁ ԶԱԿ-ի երաշխավորությունը` 268.4 մլն դրամ, վարկավորումն իրականացվել է գործընկեր «Ակբա-Կրեդիտ Ագրիկոլ բանկ»  ՓԲԸ-ի և «ՎՏԲ-Հայաստան բանկ» ՓԲԸ-ի միջոցով:

Ընդհանուր առմամբ Հայաստանի ՓՄՁ ԶԱԿ-ի կողմից իրականացվող ՓՄՁ սուբյեկտներին աջակցության 2012 թվականի ծրագրի իրականացման շրջանակներում «Սկսնակ գործարարների ձեռներեցությանն աջակցություն» ծրագրային ուղղության (միջոցառման) համար նախատեսված արդյունքային ցուցանիշները (աջակցության ցուցաբերում առնվազն 150 սկսնակ գործարարի` ապահովելով շուրջ 25 նոր գրանցված կազմակերպություններ) կրկնապատկվել են: 

«ՓՄՁ սուբյեկտների կողմից թողարկվող արտադրանքի (մատուցվող ծառայությունների) արտահանման և շուկաներում առաջմղմանն աջակցություն» ծրագրային ուղղության շրջանակներում 2012 թվականի ընթացքում աջակցություն են ստացել 97 ՓՄՁ սուբյեկտներ, այդ թվում` ՄԱԶԾ-ի հետ համատեղ գովազդային վահանակների պատրաստման ուղղությամբ աջակցություն է ստացել 55 ՓՄՁ սուբյեկտ, իսկ «Երկիր Մոլորակ» ՍՊԸ-ի հետ համագործակցության շրջանակներում վեբ կայքերի պատրաստման ուղղությամբ աջակցություն է ստացել 42 ՓՄՁ սուբյեկտ: 


1) «Տեղական արտադրանքի խթանման և տեղական ապրանքանիշերի ձևավորման ծրագրի» շրջանակներում Հայաստանի ՓՄՁ ԶԱԿ-ը մեկնարկել է տեղական տնտեսական զարգացման միջազգային լավագույն փորձի տեղայնացումն ու իրականացումը, որի արդյունքում ներդրվել են տեղական տնտեսական զարգացման մի շարք գործիքներ` գերմանական PACA (Մրցակցային առավելությունների մասնակցային գնահատում) մեթոդը և ճապոնական “One Village, One Product” (Մեկ գյուղ, մեկ արտադրանք) հայեցակարգը: Նշված գործողությունների իրականացման համար անհրաժեշտ հիմնապաշար ունենալու նպատակով Հայաստանի ՓՄՁ ԶԱԿ-ի մարզային մասնաճյուղերի վերապատրաստված փորձագետների միջոցով 2012 թվականի մայիս ամսից սկսվել են Հայաստանի Հանրապետության համայնքների տնտեսական քարտեզագրման աշխատանքները: 2012 թվականի ընթացքում հանրապետության բոլոր մարզերում քարտեզագրվել են թիրախավորված թվով 235 համայնքներ: 



2) «ՓՄՁ սուբյեկտների կողմից թողարկվող արտադրանքի (մատուցվող ծառայությունների) արտահանմանն աջակցության ծրագրի» շրջանակներում 2012 թվականի ընթացքում Հայաստանի ՓՄՁ ԶԱԿ-ի կենտրոնական գրասենյակում կազմակերպվել է անվճար դասընթաց «Եվրամիության երկրներ արտահանման ռազմավարություն» թեմայով, որին մասնակցել են Եվրամիության երկրներ արտահանում իրականացնող և/կամ արտահանման ներուժ ունեցող 11 ՓՄՁ սուբյեկտների տնօրեններ և արտահանման գծով մենեջերներ: Միաժամանակ մասնակիցները ծանոթացել են Եվրամիության երկրներ արտահանման իրականացման նպատակով շուկայի հետազոտության գործընթացին, արտահանման մարքեթինգային ծրագրի տարրերին, ինչպես նաև Եվրամիության երկրներ արտահանման ռազմավարության առանձնահատկություններին:


3) Հայաստանում Ձեռնարկությունների եվրոպական ցանցի (ՁԵՑ) հաղորդակցման կենտրոնի գործունեության ապահովման շրջանակներում 2012 թվականի ընթացքում աշխատանքներ են իրականացվել Հայաստանում ՁԵՑ-ի գործունեության վերաբերյալ տեղեկատվության տարածման, հայաստանյան և արտասահմանյան տնտեսավարող սուբյեկտների միջև գործարար կապերի հաստատման, գործարար համագործակցության հիմնապաշարի համալրման,  ՁԵՑ-ի անդամ կազմակերպությունների միջև գործարար կապերի հաստատման և համագործակցության ընդլայնման, տեղեկատվության փոխանակման և այլ ուղղություններով:  

Նպատակ ունենալով այս նախաձեռնության շրջանակներում ընձեռված հնարավորություն​ները հասանելի դարձնել հնարավորինս մեծ թվով ՓՄՁ սուբյեկտներին ՁԵՑ-ի գործունեությունը և ծառայությունները ներկայացվել են մի շարք միջոցառումների ընթացքում. մասնավորապես` «Գործարար հայուհի» ցուցահանդես-էքսպո, Հայաստանի ՓՄՁ ԶԱԿ-ի հիմնադրման 10-ամյակին նվիրված միջոցառում, Եվրոպայի օրվան նվիրված միջոցառում Երևանում, «Դիջիթեք-2012” տեխնոլոգիական միջազգային ցուցահանդես, հայ գործարարների և Հնդկաստանի դեսպանատան ներկայացուցիչների միջև կազմակերպված հանդիպում, «Երկրները մեկ հարկի տակ» փառատոն, ինչպես նաև մի շարք այլ հանդիպումների ընթացքում: 

ՁԵՑ-ի գործունեության վերաբերյալ տեղեկատվություն է տարածվել նաև Հայաստանի ՓՄՁ ԶԱԿ-ի վեբ կայքի միջոցով, որտեղ հաշվետու ժամանակահատվածում տեղադրվել են հայ գործարարներին ուղղված շուրջ 360 նոր գործարար համագործակցության առաջարկներ: 

2012 թվականի ընթացքում ՁԵՑ-ի գործունեության շրջանակներում գործարարների միջև գործարար համագործակցության հաստատման նպատակով ՁԵՑ-ի գործարար համագործակցության հիմնապաշարում տեղադրվել են ևս 88 գործարար համագործակցության առաջարկներ` ընդհանուր առմամբ կազմելով 158: ՁԵՑ-ի ներցանցում տեղադրված գործարար համագործակցության առաջարկների նկատմամբ ստացվել են 77 հետաքրքրության առաջարկներ եվրոպական մի շարք երկրներից, 100-ից ավելի գործարարների միջև փոխանակվել են կոնտակտային տվյալներ, որոնցից 9-ի միջև ներկայումս բանակցություններ են ընթանում համագործակցության հաստատման ուղղությամբ: 

2012 թվականի ընթացքում ՁԵՑ-ի շրջանակներում տարբեր տեսակի աջակցություններ են ստացել 250-ից ավելի ՓՄՁ սուբյեկտներ:

 Ընդհանուր առմամբ Հայաստանի ՓՄՁ ԶԱԿ-ի կողմից իրականացվող ՓՄՁ սուբյեկտներին աջակցության 2012 թվականի ծրագրի իրականացման շրջանակներում «ՓՄՁ սուբյեկտների կողմից թողարկվող արտադրանքի (մատուցվող ծառայությունների) արտահանման և շուկաներում առաջմղմանն աջակցություն» ծրագրային ուղղության (միջոցառման) համար նախատեսված արդյունքային ցուցանիշները (աջակցության ցուցաբերում 30-40 ՓՄՁ սուբյեկտի, ՁԵՑ-ի գործարար համագործակցության հիմնապաշարի համալրում հայ գործարարների կողմից ներկայացվող շուրջ 200 գործարար համագործակցության առաջարկներով, նորարարական և միջազգայնացման աջակցության ցուցաբերում շուրջ 50 ՓՄՁ սուբյեկտի) կրկնապատկվել են: 
«ՓՄՁ սուբյեկտներին գործարար տեղեկատվական, խորհրդատվական, ուսուցողական աջակցություն և Հաշվապահական կենտրոնի գործունեության ապահովում» ծրագրային ուղղություն
1) «Գործարար ուսուցման, խորհրդատվության և տեղեկատվության տրամադրման» շրջանակներում 2012 թվականի ընթացքում ՀՀ հարկային օրենսդրության մեջ կատարված վերջին փոփոխությունների վերաբերյալ ՓՄՁ սուբյեկտներին իրազեկման նպատակով Հաշվապահական կենտրոնի հետ համատեղ ՀՀ մարզերում և Երևան քաղաքում կազմակերպվել են «ՀՀ հարկային օրենսդրության վերջին փոփոխությունները և կիրառման հարցերը» թեմայով 12 անվճար խորհրդատվական/ ուսուցողական սեմինարներ, որոնց մասնակցել են 276 ՓՄՁ սուբյեկտների ներկայացուցիչներ: Դրա հետ մեկտեղ ՀՀ աշխատանքային օրենսդրության մեջ կատարված փոփոխությունների վերաբերյալ ՓՄՁ սուբյեկտներին իրազեկման նպատակով Հաշվապահական կենտրոնի հետ համատեղ 2012 թվականի ընթացքում ՀՀ մարզերում և Երևան քաղաքում կազմակերպվել են «ՀՀ աշխատանքային օրենսդրության արդի դրույթները» թեմայով 8 անվճար խորհրդատվական/ուսուցողական սեմինարներ, որոնց մասնակցել են 228 ՓՄՁ սուբյեկտների ներկայացուցիչներ:



2012 թվականի ընթացքում տեղեկատվական և խորհրդատվական աջակցության ծրագրերի շրջանակներում ՓՄՁ սուբյեկտներին տրամադրվել է իրավական ակտերի և դրանցում տեղի ունեցած փոփոխությունների, պահանջվող հումքի, նյութերի, սարքավորումների, ֆինանսավորման հնարավոր աղբյուրների վերաբերյալ տեղեկատվության որոնման, գործարար և ներդրումային ծրագրերի մշակման, հաշվապահական հաշվառման, մաքսային ձևակերպումների ու հաշվետվությունների ներկայացման, ինչպես նաև արտասահմանյան գործընկերների որոնման ու գործարար կապերի հաստատման ուղղություններով անհրաժեշտ տեղեկատվական և խորհրդատվական աջակցություն:
Հարկ է նշել, որ 2012 թվականի ընթացքում «Գործարար ուսուցման, խորհրդատվության և տեղեկատվության տրամադրման» ուղղություններով բավարարվել է 7913 աջակցության հայտ (գործարար խորհրդատվության և տեղեկատվության տրամադրման ուղղությամբ` 7398 աջակցության հայտ, իսկ    515-ը` Հաշվապահական կենտրոնի հետ համատեղ իրականացված ուսուցողական աջակցության ծրագրի շրջանակներում): Դրա հետ մեկտեղ 1088 աջակցության հայտ բավարարվել է Հայաստանի ՓՄՁ  ԶԱԿ-ի մասնագետների կողմից ՀՀ բոլոր մարզերում բաց դռների սկզբունքով կազմակերպված դասընթացների շրջանակներում: Բացի այդ, շուրջ 4000 ՓՄՁ սուբյեկտներ տեղեկացվել են կենսաթոշակային բարեփոխումների, էլեկտրոնային ստորագրության ձեռքբերման և «Եկամտային հարկի մասին» ՀՀ օրենքում կատարված փոփոխությունների մասին հեռախոսազանգերի և էլեկտրոնային փոստի միջոցով տեղեկատվական թերթիկներ տարածելու միջոցով:

2) «Հաշվապահական կենտրոնի գործունեության ապահովման» շրջանակներում 2012 թվականի ընթացքում Հաշվապահական կենտրոնում ընդգրկված գործարար ծառայություններ մատուցող կազմակերպությունների կողմից սպասարկվել է Հաշվապահական կենտրոն դիմած թվով 1022 ՓՄՁ սուբյեկտ: 

Ընդհանուր առմամբ Հայաստանի ՓՄՁ ԶԱԿ-ի կողմից իրականացվող ՓՄՁ սուբյեկտներին աջակցության 2012 թվականի ծրագրի իրականացման շրջանակներում «ՓՄՁ սուբյեկտներին գործարար տեղեկատվական, խորհրդատվական, ուսուցողական աջակցություն և Հաշվապահական կենտրոնի գործունեության ապահովում» ծրագրային ուղղության (միջոցառման) համար նախատեսված արդյունքային ցուցանիշները (գործարար տեղեկատվական և խորհրդատվական աջակցության ցուցաբերում 3000-3500 ՓՄՁ սուբյեկտի, գործարար ուսուցողական (տեղեկատվական) աջակցության ցուցաբերում 100-150 ՓՄՁ սուբյեկտի) ավելի քան կրկնապատկվել են:
«ՓՄՁ սուբյեկտներին ֆինանսական և ներդրումային աջակցություն» ծրագրային ուղղություն

1) «ՓՄՁ սուբյեկտներին վարկային երաշխավորությունների տրամադրման ծրագրի» շրջանակներում հաշվետու ժամանակահատվածում 30 ՓՄՁ սուբյեկտի տրամադրվել է 179.2 մլն դրամի վարկային երաշխավորություն` ապահովելով 315.5 մլն դրամի վարկային փաթեթ: Վարկային երաշխավորությունները տրամադրվել են Հայաստանի ՓՄՁ ԶԱԿ-ի գործընկեր Զարգացման Հայկական Բանկի (2), Ինեկոբանկի (7), Անելիք բանկի (3), Արդշինինվեստբանկի (6), ՎՏԲ-Հայաստան բանկի (10), Յունիբանկի (1) և «Գլոբալ-Կրեդիտ» ՈՒՎԿ-ի (1) միջոցով:

«ՓՄՁ սուբյեկտներին վարկային երաշխավորությունների տրամադրման ծրագրի» շրջանակներում 2004-2012թթ. ընթացքում 411 ՓՄՁ սուբյեկտի տրամադրվել է 1.75 մլրդ դրամի վարկային երաշխավորություն` ապահովելով շուրջ 3.2 մլրդ դրամի վարկային փաթեթ:
2) ՓՄՁ սուբյեկտների ուղղակի վարկավորման և կապիտալի ֆինանսավորման ծրագրերի շրջանակներում «ՓՄՁ ներդրումներ» ՈՒՎԿ ՓԲԸ-ի կողմից 2012 թվականի ընթացքում 33 իրավաբանական անձանց և 4 անհատ ձեռնարկատիրոջ տրամադրվել է 42 վարկ (37 վարկառու)` 2.937 մլրդ դրամի չափով: 

Ընդհանուր առմամբ Հայաստանի ՓՄՁ ԶԱԿ-ի կողմից հիմնականում ապահովվել են ՓՄՁ սուբյեկտներին աջակցության 2012 թվականի ծրագրի իրականացման շրջանակներում «ՓՄՁ սուբյեկտներին ֆինանսական և ներդրումային աջակցություն» ծրագրային ուղղության (միջոցառման) համար նախատեսված արդյունքային ցուցանիշները (ՓՄՁ սուբյեկտներին վարկային երաշխավորությունների տրամադրման ծրագրի շրջանակներում ՓՄՁ սուբյեկտներին վարկային երաշխավորությունների տրամադրման քանակական և որակական աճի ապահովում): 

«Միջազգային և օտարերկրյա դոնոր կազմակերպությունների հետ ՓՄՁ զարգացման համատեղ (համաֆինանսավորման սկզբունքով) ծրագրերի մշակում և իրականացում» ծրագրային ուղղության շրջանակներում ՓՄՁ սուբյեկտներին աջակցության 2012 թվականի ծրագրով նախատեսված ծրագրային ուղղությունների ընդլայնման և լրացուցիչ ֆինանսական ռեսուրսների ներգրավման նպատակով 2012 թվականի ընթացքում Հայաստանի ՓՄՁ ԶԱԿ-ը շարունակել է համատեղ ծրագրեր մշակել և իրականացնել մի շարք միջազգային կազմակերպությունների հետ, ինպես նաև համագործակցություն է հաստատել նոր կազմակերպությունների հետ: Մասնավորապես համագործակցության նոր հուշագրեր են ստորագրվել 3 միջազգային կազմակերպությունների` ԱՄՆ միջազգային զարգացման գործակալության «Ձեռնարկությունների զարգացում և շուկայի մրցունակություն» ծրագրի (USAID/EDMC), ՄԱԿ-ի զարգացման ծրագրի (UNDP), Հեյֆեր (Heifer) կազմակերպության հայաստանյան գրասենյակի հետ:
2012 թվականի ընթացքում հավանության է արժանացել Ճապոնիայի միջազգային համագործակցության գործակալության (JICA) կողմից 2011 թվականին  ներկայացված տեխնիկական համագործակցության ծրագրային առաջարկը` «Տեղական արտադրանքի խթանում և տեղական ապրանքանիշերի ձևավորում»: Հայաստանի ՓՄՁ ԶԱԿ-ի և Ճապոնիայի միջազգային համագործակցության գործակալության միջև ստորագրվել է համագործակցության հուշագիր, համաձայն որի սույն ծրագրային առաջարկը կմեկնարկի 2013 թվականի ապրիլ ամսին և կունենա եռամյա տևողություն:

«Սևծովյան ավազանի երկրների 2007-2013 թվականների համատեղ գործողությունների ծրագրի 2-րդ փուլի շրջանակներում Հայաստանի ՓՄՁ ԶԱԿ-ի կողմից ներկայացված ծրագրային առաջարկը` «Տեղական/տարածաշրջանային տնտեսական զարգացման ցանցը` որպես որոշիչ գործոն Սևծովյան տարածաշրջանում մրցակցության խթանման համար» (LRED Net) անցել է ընտրության վերջնական փուլ: Վերջինիս ընդհանուր համակարգումը կիրականացվի Հայաստանի ՓՄՁ ԶԱԿ-ի կողմից. մասնակից երկրներն են` Հունաստանը, Վրաստանը, Բուլղարիան և Մոլդովան: Վերոհիշյալ ծրագրային առաջարկի 2-րդ փուլի շրջանակներում Հայաստանի ՓՄՁ ԶԱԿ-ը որպես գործընկեր մասնակցում է նաև «Տարածաշրջանային բիզնես ինկուբատորների ցանց» (Balck Sea BI-Net) ծրագրին, որն անցել է ընտրության վերջնական փուլը: Վերջինիս ընդհանուր համակարգողն է Մոլդովայի ՓՄՁ զարգացման գործակալությունը (ODIMM), մասնակից երկրներն են` Հունաստանը, Ռումինիան, Հայաստանը և Ուկրաինան:

Ասիական զարգացման բանկի (ADB) հետ քննարկվել է «Կանանց ձեռեներեցության աջակցության ծրագիրը», որի նպատակն է բարելավել կանանց ձեռնարկատիրական կարողությունները և բարձրացնել ֆինանսական ռեսուրսների հասանելիությունը կին գործարարներին: Համաձայն ձեռք բերված նախնական պայմանավորվածության սույն ծրագիրը կմեկնարկի 2013 թվականին: 

Ընդհանուր առմամբ Հայաստանի ՓՄՁ ԶԱԿ-ի կողմից հիմնականում ապահովվել են ՓՄՁ սուբյեկտներին աջակցության 2012 թվականի ծրագրի իրականացման շրջանակներում «Միջազգային և օտարերկրյա դոնոր կազմակերպությունների հետ ՓՄՁ զարգացման համատեղ (համաֆինանսավորման սկզբունքով) ծրագրերի մշակում և իրականացում» ծրագրային ուղղության (միջոցառման) համար նախատեսված արդյունքային ցուցանիշները:

